
Provided for client's internal research purposes only. May not be further copied, distributed, sold or published in any form without the prior
consent of the copyright owner.

RM1.5j tingkat kemudahan,
daya saing pelajar UMS

Stefyanie Myla Micheal
KOTA KINABALU: Memorandum oleh Majlis
Perwakilan Pelajar Universiti Malaysia Sabah
(UMS) berjaya memperoleh peruntukan
segera RM1.5 juta daripada Kementerian Pen-
didikan Tinggi (KPT), sekali gus menyer-
lahkan impak kepimpinan pelajar dalam
memacu penambahbaikan institusi.

Presiden Majlis itu, Allen Paul Justinus Situ
berkata memorandum berkenaan diserahkan
kepada Menteri Pendidikan Tinggi, Zambry
Abd Kadir pada Ahad semasa lawatan kerja
beliau ke Dapur Siswa Madani UMS.

Beliau berkata dokumen itu meng-
gariskan tiga kluster utama yang menjadi
teras tuntutan pelajar.

Kluster A memberi tumpuan kepada mer-
apatkan jurang infrastruktur dan digital
antara UMS dengan universiti awam di Seme-
nanjung Malaysia.

Kluster B pula menekankan keperluan
mendesak untuk memodenkan kemudahan
pembelajaran praktikal bagi meningkatkan
daya saing graduan, manakala Kluster C
menyentuh kestabilan jangka panjang
bekalan asas serta daya tahan infrastruktur
kampus.

Menurut Allen, Menteri meluluskan
peruntukan segera RM1.5 juta di bawah Klus-
ter B, khusus bagi pemodelan makmal dan
kebolehpasaran graduan.

“Dana ini bertujuan menangani akses ter-
had kepada peralatan makmal serta menam-
bah baik infrastruktur teknologi maklumat
(IT) di seluruh kampus UMS,” katanya pada
Rabu.

Beliau menambah inisiatif itu dijangka
memberi impak langsung dalam
meningkatkan kualiti pembelajaran pelajar
serta memperkukuh daya saing graduan
UMS dalam pasaran kerja yang semakin men-
cabar.

Mengulas perkembangan itu, Allen mer-
akamkan penghargaan kepada kementerian
kerana memberi maklum balas terhadap
kebimbangan pelajar.

“Kami merakamkan setinggi-tinggi peng-
hargaan dan terima kasih kepada Menteri
Pendidikan Tinggi kerana mendengar suara
kami. Peruntukan ini merupakan berita baik

kepada seluruh warga UMS dan membuk-
tikan keberkesanan serta kepentingan per-
anan Majlis Perwakilan Pelajar dalam
ekosistem pendidikan universiti,” katanya.

Majlis itu berperanan sebagai badan
rasmi mewakili suara pelajar, bertindak seba-
gai penghubung antara pelajar dan pengu-
rusan universiti selain memperjuangkan
kebajikan serta pembangunan holistik pela-
jar di kampus.

Kepimpinannya dipilih secara demokrasi
melalui pilihan raya kampus selaras dengan
peruntukan Akta Universiti dan Kolej Univer-
siti 1971.

ZAMBRY (tengah) meneliti memorandum yang diserahkan oleh

Allen (kiri) sebelum meluluskan peruntukan RM1.5 juta.

RM1.5m to enhance facilities and student
competitiveness at UMS

